
ვიზალიბერალიზაციის მიღებით საქართველომ ევროპასთან სიახლოვის ისტორიულ ნიშნულს მიაღწია, ეს გახლავთ ერთგვარი ჯილდო ქვეყანის დემოკრატიზააცისთვის გატარებული რეფორმებისთვის. მიუხედავად მიღწეული წარმატებებისა დემოკრატიზაციის პროცესი საქართველოში გამოწვევების წინაშე დგას. გამოწვევები ერთი ნაწილი უკავშირდება ნაციის ექსკლუზიურობა-ინკლუზიურობას და სეკულარიზმის ხარისხს საზოგადეობაში. ნაშრომი გაანალიზებს პოლიტიკური და კულტურული ტრანასფორმაციის დინამიკას სამოქალაქო კალენდრის მაგალითზე. მიგვაჩნია, რომ კალენდარი არის ადგილი, სივრცე, რომელიც საზოგადოებაში მიმდინარე ცვლილებებს ყველაზე სწრაფად ირეკლავს. კალენდარი წარმოადგენს დღეების ორგანიზებას პოლიტიკური, კულტურული, სოციალური და რელიგიური მიზნებით; ის აერთიანებს „ამბებს“ სხვადასხვა მოვლენებზე, რომლებიც იცვლებოდნენ და იცვლებიან საქართველოს პოლიტიკურ და კულტურულ ტრანსფორმაციასთან ერთად.
საქართველოს პოსტსაბჭოთა პერიოდის პოლიტიკური და კულტურული ტრანსფორმაციების ანალიზი თანამედოვე სოციალური და ჰუმანიტარული მეცნიერებების ერთ-ერთი აქტუალური პრობლემაა, როგორც საქართველოში, ასევე მის ფარგლებს გარეთ. ეს საკითხი მეტ-ნაკლებად შესწავლილია პოლიტიკის მეცნიერებების და საერთაშორისო ურთიერთობების მეცნიერებათა, ასევე ჰუმანიტარულ მეცნიერებათა ამ თუ იმ მიმართულებით, თუმცა ნაკლებად არის გაანალიზებული მეხსიერების, საისტორიო მეცნიერებების ქვედარგის - მეხსიერების კვლევების შესწავლის ობიექტის - მიგნებების კავშირი პოლიტიკური ტრანსფორმაციის პროცესთან. ამ მიზნით შევარჩიეთ სამოქალაქო კალენდარი, რომელიც ერთის მხრივ მეხსიერების ერთ-ერთი მნიშვნელოვანი არეალია, მეორეს მხრივ კი, პოლიტიკური კუნიუნქტურის ცვლილების ძლიერ ზეგავლენად განიცდის.

პროექტი გააანალიზებს პოლიტიკური და კულტურული ტრანასფორმაციის დინამიკას სამოქალაქო კალენდრის მაგალითზე. ზოგადად კალენდარი წარმოადგენს დღეების ორგანიზებას პოლიტიკური, კულტურული, სოციალური და რელიგიური მიზნებით; თუმცა, ნაშრომის ფარგლებში ჩვენი კვლევის მიზანია კალენდრის დიზაინის - ფორმის და შინაარსის - ცვლილების ანალიზი. საქართველოს შემთხვევაში, კალენდარი გარკვეულ იდეოლოგიურ მანქანას წარმოადგენდა, და ეს დღესაც ასეა; ის აერთიანებს „ამბებს“ სხვადასხვა მოვლენებზე, რომლებიც იცვლებოდნენ და იცვლებიან საქართველოს პოლიტიკურ და კულტურულ ტრანსფორმაციასთან ერთად. კვლევის მიზანია წარმოაჩინოს საქართველოს პოლიტიკური და კულტურული განვითარების ძირითადი კურსის - მულტიეთნიკური ქართველი ნაციის მშენებლობის - ასახვა კალენდარში. კვლევა წარმოაჩენს საქართველოს სამოქალაქო კალენდარში უმცირესობების ჯგუფების ეთნოპოლიტიკური თავისებურებების ასახვის ხასიათს და სტილს. 

კოლექტიური მეხსიერება კვლევის ერთ-ერთი საინტერესო ობიექტია. ინდივიდუალური მეხსიერება არსებობს იმდენად, რამდენადაც ინდივიდი არის სოციალური ჯგუფების ურთიერთქმედების ობიექტი. კოლექტიური მეხსიერება ყოველთვის სოციალურადაა განსაზღვრული წარსულის გააზრებას ნებისმიერ შემთხვევაში თანამედროვეობა განსაზღვრავს. დამახსოვრება-დავიწყების მუდმივად ცვალებად დისკურსზე დიდ გავლენას ახდენს პოლიტიკური კონიუნქტურა. ცვლილებები კარგად ჩანს სხვადასხვა სახის ნარატივებსა თუ მეხსიერების ადგილებში. მკვლევრები გამოყოფენ წარსულის დამახსოვრებისა და მეხსიერების გადაცემის სხვადასხვა ფორმას. მაგალითად, პ. ბერკი საუბრობს 5 მედიუმზე/შუამავალზე, რომელთა საშუალებითაც ხდება მეხსიერების გადაცემა: 1. ზეპირი ტრადიცია, 2. ისტორიკოსის შემოქმედება, 3. გამოსახულებითი და ფოტოგრაფიული ხატები, 4. მოქმედებები, რიტუალები. პირველთა მეშვეობით გადაიცემა ცოდნა და გამოცდილება. რიტუალები კი მეხსიერების აქტია, რომლის მეშვეობით ხდება წარსულის კვლავწარმოება, ინტერპრეტაცია და მეხსიერების ფორმირება. 5. სივრცე, სადაც ლოკალიზდება მეხსიერების „ხატები“. პიერ ნორა გამოყოფს 4 ტიპის ე.წ. „მეხსიერების ადგილებს/არეებს“ (sites/realms of memory): 1. სიმბოლური არე - სადღესასწაულო დღეები, რიტუალები, იუბილეები, პილიგრიმობა და ა.შ.; 2. ფუნქციური არე - სახელმძღვანელოები, ავტობიოგრაფიები და სხვ.; 3. მონუმენტური არე - საფლავები, ნაგებობები და სხვა სახის ნივთიერი რეალობა; მე-20 საუკუნის მეხსიერების ადგილებს შორის არის არა მხოლოდ თავისუფლების ქანდაკებები ან ის ადგილები, სადაც დამოუკიდებლობა ან მშვიდობა იქნა მოპოვებული, არამედ ის ადგილებიც, სადაც ეს ყველაფერი ფეხქვეშ გაითელა. 4. ტოპოგრაფიული არე - არქივები, ბიბლიოთეკები, მუზეუმები.
ჩვენი აზრით, კალენდარი წარმოადგენს მნიშვნელოვან „მედიუმს/ადგილს/არეს“ რომელიც ასახვას, და ინახვას, ზეპირ ტრადიციებს, ისტორიკოსების მიერ დადგენილ მნიშვნელოვან თარიღებს, გამოსახულებით და ფოტოგრაფიულ ხატებს, სადღესასწაულო დღეებს, რიტუალებს, იუბილეებს, და ა.შ. კალენდარში კარგად ჩანს წარსულის ახლებური გააზრების შედეგები, რაც თავისთავად დიდ გავლენას ახდენს კოლექტიური მეხსიერების ჩამოყალიბებაზე. ინსტიტუციური მეხსიერების დინამიკა, პოლიტიკური კონიუნქტურის დამოკიდებულების ცვლილება კალენდარში დაცული ტექსტებისა თუ ინფორმაციების ცვლილებას იწვევს. კალენდარი წარმოადგენს მთელი წლის გაწერილ გეგმას, იგი აწესრიგებს დროს, ცხოვრების განრიგს, განასხვავებს სამუშაო და უქმე დღეებს, ხაზს უსვამს ღირშესანიშნავ მოვლენებსა თუ პიროვნებების ბიოგრაფიებს. მისი მთავარი დანიშნულებაა, მნიშვნელოვანი მოვლენა ყოველ წელს მეორდება, ყოველ წელს აღინიშნება მაგალითად დამოუკიდებლობის, აღსანიშნავი/მნიშვნელოვანი გამარჯვების, მეფის, მწერლის, რელიგიური რიტუალისა თუ წმინდანის დღეები, რაც მნიშვნელოვანია კოლექტიური მეხსიერების შექმნისა და ტრანსფორმაციის თვალსაზრისით.
მას შემდეგ, რაც საქართველომ საბჭოთა ტოტალიტარულ რეჟიმს თავი დააღწია და დამოუკიდებლობა მოიპოვა, აუცილებელი გახდა წარსულის გადაფასება და ახლებური გაანალიზება. საქართველომ დაიწყო საბჭოთა რეალობიდან ახალი რეალობისკენ სვლა. სისტემის ტრანსფორმაციის პროცესი პირველ რიგში აისახა სამოქალაქო კალენდარში, სადაც ნათლად გამოიკვეთა დამოუკიდებელი სახელმწიფოს პრიორიტეტები. 
პოსტსაბჭოთა საქართველოში, დამოუკიდებლობის მოპოვების შემდეგ დაიწყო რელიგიური მობრუნების ხანა. გაიზარდა რელიგიისადმი ინტერესი და მისი როლი. რელიგიური თემატიკა მკვეთრად შემოვიდა როგორც საზოგადოებრივ, ასევე პოლიტიკურ რეალობაში. დამოუკიდებლობის აღდგენის შემდგომ პირველი პრეზიდენტი-ზვიად გამსახურდია ცდილობდა დაკარგული ტრადიციებისა და ბრწყინვალების აღდგენას. იგი მართლმადიდებლურ ეკლესიას ქართულ სახელმწიფოებრიობასთან აიგივებდა, აქედან გამომდინარე მან ეს პროცესი პირველ რიგში დაიწყო რელიგიური დღესასწაულების აღდგენით, მთლიანად შეიცვალა კალენდრის შინაარსი და მასში დაცული ინფორმაცია. საქართველოს დამოუკიდებლობის მოპოვებასა და პოლიტიკური კონიუნქტურის ცვლილებასთან ერთად, სამოქალაქო კალენდარში განხორციელდა მთელი რიგი ცვლილებები, კომუნისტური იდეოლოგიის მატარებელი უქმე დღეები ამოღებულ და ჩანაცვლებულ იქნა რელიგიური დღესასწაულებითა და ეროვნული სუვერენიტეტის გათვალისწინებით. 
პოსტსაბჭოთა კალენდარში გაჩნდა ახალი უქმე დღე - 3 მარტი, რომელსაც  დედის დღეს უწოდებენ.  იგი დააწესა საქართველოს პირველმა პრეზიდენტმა ზვიად გამსახურდიამ, 1991 წელს კი საქართველოს უზენეასმა საბჭომ დააამტკიცა.  მას უნდა ჩაენაცვლებინა ქალთა საერთაშორისო დღე - 8 მარტი, თუმცა ეს ცვლილება არ განხორციელებულა და დედის დღე ცალკე, დამოუკიდებლად აღინიშნება. ზვიად გამსახურდიას მისწრაფება 3 მარტით ჩაენაცვლებინა 8 მარტი შეიძლება დავუკავშიროთ მის ინიციატივას, შეექმნა ახალი ნარატივი, რომლის შემოქმედიც იქნებოდა ქართველი ერი, რომელიც ყოველთვის ჩართული იყო ისტორიულსა და საერთო ღვთაებრივ მისიაში, ამ შემთხვევაში ქართველი, მართლმადიდებელი და უკვე დამოუკიდებელი ხალხისთვის დედის კულტს განსაკუთრებული, სიმბოლური მნიშვნელობა ენიჭებოდა. 
კალენდარში გაჩნდა 9 აპრილი - საქართველოს სახელმწიფოებრივი დამოუკიდებლობის აღდგენის დღე. 1989 წლის 9 აპრილს თბილისში, რუსთაველის გამზირზე საქართველოს დამოუკიდებლობის მოთხოვნით მოეწყო მშვიდობიანი დემონსტრაცია, რომელიც  საბჭოთა კავშირის სადამსჯელო ნაწილებმა სასტიკად  დაარბიეს. ამ პროცესებმა შეიწირა სრულიად უდანაშაულო ხალხი, დაიღუპა 21 ადამიანი, ასობით დაიჭრა, მოიწამლა და დასახიჩრდა. 
პოსტსაბჭოთა საქართველოში, დამოუკიდებლობის მოპოვების შემდეგ დაიწყო რელიგიური მობრუნების ხანა. გაიზარდა რელიგიისადმი ინტერესი და მისი როლი. რელიგიური თემატიკა მკვეთრად შემოვიდა როგორც საზოგადოებრივ, ასევე პოლიტიკურ რეალობაში. დამოუკიდებლობის აღდგენის შემდგომ პირველი პრეზიდენტი ზვიად გამსახურდია ცდილობდა დაკარგული ტრადიციებისა და ბრწყინვალების აღდგენას. იგი მართლმადიდებლურ ეკლესიას ქართულ სახელმწიფოებრიობასთან აიგივებდა, აქედან გამომდინარე მან ეს პროცესი პირველ რიგში დაიწყო რელიგიური დღესასწაულების აღდგენით, მთლიანად შეიცვალა კალენდრის შინაარსი და მასში დაცული ინფორმაცია. 
კალენდარში გაჩნდა საეკლესიო უქმე დღეები, მათგან ქართული მართლმადიდებლური ეკლესიისთვის და მორწმუნეთათვის  ყველაზე მნიშვნელოვანი დღესასწაულებია ქრისტეს შობა და აღდგომის ბრწყინვალე დღესასწაული. (დასვენების დღეთ ითვლება წითელი პარასკევი, დიდი შაბათი, აღდგომის დღე და მიცვალებულთა მოხსენების დღე). 
19 იანვარი - საქართველოში აღინიშნება ნათლისღების დღესასწაული. სახარების მიხედვით, ამ დღეს ოცი საუკუნის წინ, ისრაელში იოანე ნათლისმცემელმა მდინარეში ქრისტე მონათლა. 
12 მაისს მართლმადიდებლური ეკლესია წმინდა მოციქული ანდრია პირველწოდებულის საქართველოში შემოსვლის დღეს აღნიშნავს. ამ დღის აღსანიშნავად ყველა ტაძარში წირვა-ლოცვა აღევლინება.
28 აგვისტოს აღინიშნება მარიამობა ანუ ყოვლად წმინდა ღვთისმშობლის მიძინების დღესასწაული. 
14 ოქტომბერს აღინიშნება იესო ქრისტეს კვართისა და სვეტიცხოვლობის დღესასწაული. 
23 ნოემბერი- წმიდა დიდმოწამე გიორგის ბორბალზე წამების დღეა. წმიდა გიორგი საქართველოს მეოხი და მფარველი წმინდანია, საქართველოს ეკლესიების უმეტესი ნაწილი სწორედ მის სახელზეა აგებული.  [5]
პოსტსაბჭოთა საქართველოს კალენდარზე, როგორც ვხედავთ უქმე დღეების უმრავლესობას სწორედ რელიგიური დღესასწაულები შეადგენენ. აქედან გამომდინარე, შეგვიძლია ნათლად დავინახოთ, თუ რამხელა როლი მიენიჭა რელიგიას საქართველოს დამოუკიდებლობის მოპოვების დღიდან, და დღემდე რამხელა წვლილი შეაქვს ჩვენი სახელმწიფოს სოციალურ-პოლიტიკურ თუ კულტურულ ცხოვრებაში. 
საბჭოთა კავშირის დანგრევის შემდეგ, სამოქალაქო ომებში და სიღატაკეში ჩაფლულ ქვეყანას ძალიან ცოტა ინსტიტუციები შემორჩა, რომელიც მყარად შენარჩუნდა და მოახერხა შემდგომში პოზიციების გაძლიერება. მას შემდეგ, რაც საქართველომ თავი დააღწია ტოტალიტარულ რეჟიმს, დაიწყო დამოუკიდებლად განვითარება და წინსვლა, რელიგიის ზემოქმედების ძალა თანდათან გაიზარდა და გამოვლინდა ადამიანთა ცხოვრების თითქმის ყველა სფეროში. თუმცა ყველაზე მეტი აქტიურობა რელიგიის მსახურების მხრიდან პოლიტიკაში იგრძნობა. არც პოლიტიკური პარტიები და მათი ლიდერები ამბობენ უარს რელიგიის გამოყენებაზე თავიანთი პოლიტიკური მიზნებისთვის. საკონსტიტუციო შეთანხმებისა და სხვა გავლენების სფეროების მეშვეობით ეკლესია გახდა ერთ-ერთი ყველაზე ძლიერი და მდიდარი ორგანიზაციული სტრუქტურა საქართველოში. 
17 მაისი მსოფლიოში ჰომოფობიასთან და ტრანსფობიასთან ბრძოლის  საერთაშორისო დღეა. არასამთავრობო ორგანიზაცია „იდენტობამ“ 2013 წლის 17 მაისს გადაწყვიტა მშვიდობიანი აქციის ჩატარება თავისუფლების მოედანზე, თუმცა მართლმადიდებელმა სასულიერო პირებმა ლგბტ აქტივისტებს არ მისცეს ამ დღის აღნიშვნის უფლება და აქცია სასტიკად დაარბიეს. 2013 წლის შემდეგ საპატრიარქომ ტაბუ დაადო ამ ადგილს და აქტივისტებს აქციის ჩატარების საშუალება აღარ მისცეს.  2014 წელს კი საქართველოს მართლმადიდებელი ეკლესისს კათალიკოს პატრიარქმა ილია მეორემ 17 მაისი ოჯახის სიმტკიცის დაცვის დღედ გამოაცხადა. ამ დღეს მრევლი რუსთაველის გამზირზე ხატებით მსვლელობას აწყობს სამების ტაძრისკენ. 
17 მაისმა დიდი დაპირისპირება გამოიწვია საზოგადოებაში, 12 000-ზე მეტმა საქართველოს მოქალაქემ ხელი მოაწერა პეტიციაზე, სადაც ისინი პრეზიდენტს, პრემიერს და პარლამენტის თავმჯდომარეს იმ ორთოდოქსი მოძალადეების დასჯისკენ მოუწოდებდნენ, რომლებმაც სისხლის სამართლის კოდექსის 10 მუხლი დაარვიეს. თუმცა სახელმწიფოს მსგავსი ქმედება არ განუხორციელებია. 
17 მაისის დანერგვით, როგორც ჰომოფობიასთან და ტრანსფობიასთან ბრძოლის  საერთაშორისო დღე, საქართველო მკაფიოდ უსვამს ხაზს ქვეყნის პოლიტიკურ კურსს, თანასწორობისა და დემოკრატიისკენ სწრაფვას, იგი მზადაა ევროპული ქვეყნების მსგავსად იზრუნოს სექსუალურ  უმცირესობათა უფლებებზე. 
საპატრიარქოს მხრიდან 17 მაისის საერთაშორისო დღის საპირისპიროდ ოჯახის სიწმინდის დაცვის დღეთ გამოცხადება კი კიდევ ერთხელ უსვამს ხაზს, რომ ეკლესია არ ცნობს საქართველოს კანონმდებლობას და შეიძლება ითქვას მასზე მაღლაც დგას. ის ცდილობს იმ საერო სივრცის „დაპყრობას“, რომელიც რელიგიისგან აბსოლუტურად თავისუფალი უნდა იყოს. ეკლესია არ უნდა ერეოდეს პოლიტიკაში და ხელს არ უნდა უშლიდეს ქვეყნის სწორი კურსით განვითარებას. 
საქართველო მრავალკულტურულ და მრავალრელიგიურ ქვეყანას წარმოადგენს. იგი ერთის მხრივ სეკულარული სახელმწიფოა და ჩვენი კანონმდებლობით აღიარებულია რწმენისა და რელიგიის თავისუფლება, თუმცა მეორეს მხრივ  სახელმწიფოსა და ეკლესიას შორის დადებული კონსტიტუციური შეთანხმებით, მართლმადიდებლურ ეკლესიას განსაკუთრებული სტატუსი ენიჭება.
“ კონსტიტუციური შეთანხმება განსაზღვრავს ეკლესიის უფლებებს განათლების, ქონებრივ, საქორწინო და კულტურის სფეროებში, იცავს აღსარების საიდუმლოს, ადასტურებს სახელმწიფოს მხრიდან ეკლესიისთვის მიყენებული ზარალის არსებობას დასახელმწიფოს ვალდებულებას მისი ნაწილობრივი კომპენსაციის შესახებ, ასევე აწესრიგებს ეკლესიისა და სახელმწიფოს ურთიერთობებს სახელმწიფოს ზოგიერთი ფუნქციის შესრულების პროცესში (სამხედრო ნაწილებსა და საპატიმროებში მოძღვრის ინსტიტუტის თაობაზე).” [8]
როგორც ზემოთ აღვნიშნე, საქართველო ერთი შეხედვით სეკულარული და ტოლერანტული ქვეყანაა, სადაც ზრუნავენ  უმცირესობათა მაქსიმალური სამოქალაქო ინტეგრაციისთვის,  სადაც არ არსებობს სახელმწიფო რელიგია და პრივილეგირებული რელიგიური თუ ეთნიკური ჯგუფი, , კონსტიტუციაში დეკლარირებულია რწმენის თავისუფლებისა და  თანასწორობის იდეა, ამის მაგალითად შეგვიძლია მოვიყვანოთ 2004 წლის შემდეგ შეცვლილი დამოკიდებულება, რომელიც მუდმივად იგრძნობოდა პრეზიდენტის საჯარო გამოსვლებში, სადაც იგი ხაზს უსვამდა საზოგადოებაში თანასწორობის იდეას, დადიოდა მეჩეთში, სინაგოგაში, ესწრებოდა სხვადასხვა მნიშვნელოვან რელიგიურ დღესასწაულებს. ეს იყო სიმბოლური აქტი, რომელსაც დიდი მნიშვნელობა ენიჭებოდა საზოგადოების ცნობიერების შეცვლაში და სწორი შეხედულებების ჩამოყალიბებაში. იმ გარემოების გათვალისწინებით, რომ საქართველო არ არის მონორელიგიური და მონოეთნიკური საზოგადოება, ჩვენს ქვეყანაში  რეალობა სულ სხვაგვარადაა ასახული სამოქალაქო კალენდარზე. თუ უფრო ზუსტად ვიტყვით, კალენდარი, როგორც ერთგვარი ნარატივი საპირისპირო სურათს გვიჩვენებს.  მასზე დაყრდნობით არ ჩანს, რომ საქართველო მულტიკულტურული სახელმწიფოა, რომელიც თანასწორობის იდეას ემყარება, რადგან უქმე დღეებს მხოლოდ მართლმადიდებლური დღესასწაულები წარმოადგენენ.  კალენდარში არ არსებობს სხვა რელიგიური დღეები, მაგალითად მუსლიმური, რომელსაც მისდევენ ეთნიკურად ქართველები, აზერბაიჯანელები, რომელიც წარმოადგენენ მნიშვნელოვან ეთნიკურ უმცირესობებს. მათი რელიგიური მრწამსი ამ მხრივ გათვალისწინებული არ არის. ეს საკითხი ძალიან პრობლემურია და ვფიქრობ საქართველომ, რომელიც ტოლერანტულ და სეკულარულ სახელმწიფოდ აღიარებს თავს, აუცილებლად უნდა იზრუნოს რელიგიური და ეთნიკური უმცირესობების უფლებათა დაცვაზე. 

საბჭოთა ტოტალიტარული რეჟიმი თავისი პროპაგანდისტული კამპანიით ახერხებდა მოეხდინა ინდივიდუალიზმის დისკრედიტაცია და გაეღმერთებინა კოლექტივიზმის არსი. ამ სისტემამ შექმნა სრულიად ახალი, საბჭოთა ადამიანი, რომელსაც მუდმივად კვებავდა იმ აზრით, რომ მხოლოდ საბჭოთა კავშირს შეეძლო მიეცა მისთვის უზრუნველი და ბედნიერი ხვალინდელი დღე. კოლექტიური მეხსიერება გაბატონებული რეჟიმის ზეწოლის და მანიპულირების საგანს წარმოადგენდა. კომუნისტურმა რეჟიმმა საქართველოს ისტორიიდან „ამოგლიჯა“ გარკვეული მეხსიერებანი, დანარჩენი კი მიისაკუთრა და თავის სისტემას მოარგო. 
საბჭოთა კავშირისგან თავდაღწეულმა და უკვე დამოუკიდებელმა საქართველომ დაიწყო თავისი ისტორიის ახლებური გადაფასება.  პრიორიტეტების ცვლილებასთან ერთად შეიცვალა დამახსოვრების სურვილი,  დაისვა ახალი კითხვები და მოხდა მნიშვნელოვანი ფაქტების გაანალიზება. პოლიტიკური კონიუნქტურის ცვლილება პირველ რიგში აისახა სამოქალაქო კალენდარში, აბსოლუტურად შეიცვალა მისი ფორმა და შინაარსი, მასში დაცული ინფორმაცია მოერგო თანამედროვე შეხედულებებს და დამოუკიდებელი სახელმწიფოს უპირატესობებს. 
მეხსიერება ცოცხალი ორგანიზმია, რომელსაც სოციალური ჯგუფები ატარებენ, ამიტომ ის მუდმივ ევოლუციას განიცდის, ხდება მისი დამახსოვრება ან დავიწყება, ამაზე კი გავლენას პირველ რიგში პოლიტიკური კონტექსტის ცვლილება იწვევს. 
კვლევამ ცხადყო, რომ სამოქალაქო კალენდარს შეიძლება მიენიჭოს მეხსიერების ადგილის ერთ-ერთი მნიშვნელოვანი ფუნქცია, რადგან ის ცოცხალი მატიანეა სოციალურ-პოლიტიკური და კულტურული ტრანსფორმაციისა. მასზე დაკვირვებამ გვაჩვენა, თუ როგორი იყო საბჭოთა კავშირში შემავალი საქართველო და რა პროცესების გავლა მოუწია მას დამოუკიდებლობის მოპოვების შემდეგ. როგორ იდეოლოგიას ემსახურებოდა მაშინდელი სამოქალაქო დღესასწაულები და რომელი უქმე დღეებით ჩანაცვლდა ისინი პოსტსაბჭოთა საქართველოში. 

